
Мурожаат учун телефонлар: 71 252-10-28, 252-10-05. Батафсил маълумотлар oromgohlar.uz сайтида!

Эндиликда сиз, республикамизнинг турли ҳудудларида жойлаш-
ган исталган манзилдаги оромгоҳ йўлланмасини уйингиздан чиқма-
ган ҳолда, ҳатто мобил телефонингиздан фойдаланиб, oromgohlar.
uz сайти орқали расмийлаштиришингиз мумкин. 

Бунинг учун эса:
Телефон рақамингиз билан тизимга киришингиз;
Ота-она ва боланинг фамилияси, исми, шарифи ва паспорт (гу-

воҳнома) маълумотларини киритишингиз;
Click ёки Payme орқали тўловни амалга ошириб, электрон йўл-

ланмангизни дарҳол юклаб олишингиз мумкин.
Дарвоқе, фарзандингиз қайси сменада дам олишини ҳам ўзин-

гиз белгиланг!
Яна бир гап: Оромгоҳлардаги барча маданий-маърифий, ин-

теллектуал, спорт ва кўнгилочар тадбирлар Болаларнинг дам 
олишини ва соғломлаштирилишини ташкил этиш депар-
таменти томонидан тасдиқланган 12 кунлик намунавий 
дастур ва кун тартиби асосида олиб борилади. Бу эса азиз 
фарзандингизнинг маънавий, ақлий, жисмоний салоҳияти оши-
шига хизмат қилиши шубҳасиз.

ЎЗБЕКИСТОН КАСАБА УЮШМАЛАРИ ФЕДЕРАЦИЯСИ 
Ўз тасарруфидаги 

76 та
сўлим оромгоҳда фарзандларингизнинг 

мароқли ҳордиқ чиқариши учун 

2024 йилги ёзги соғломлаштириш 
мавсуми давом этаётганини 

маълум қилади

Эълон

«Ишонч телефони»,  яъни «Call-center»га 
мамлакатимизнинг  турли  ҳудудларида,  олис  

ва  чекка  қишлоқларида  яшаётган хотин-
қизлар  ўз  муаммолари  бўйича  исталган  

вақтда  мурожаат  қилишлари  мумкин.

Ўзбекистон касаба уюшмалари 
федерациясида куну тун фаолият 

кўрсатадиган қисқа рақамли

12 11

Муҳтарам Шавкат Миромонович!
Бугунги кунда Сизнинг раҳбарли-

гингизда мамлакатимизда амалга оши-
рилаётган кенг кўламли ислоҳотлар 
халқимиз ҳаётига чуқур кириб бориб, 
барча соҳа ва тармоқларда, ҳар бир 
юртдошимиз ҳаётида аниқ натижалар 
бермоқда. 

Сизнинг ташаббусларингиз маҳсули 
бўлган кўплаб сиёсий-ҳуқуқий, ижтимо-
ий-иқтисодий, маънавий-маърифий дас
турлар ва йирик лойиҳалар жамиятимиз 
манзарасини бутунлай ўзгартириб, мил-
лий тараққиётимизга янги, янада кучли 
шижоат бермоқда. Янги Ўзбекистон ғоя
си реал ҳақиқатга айланмоқда. Буни эл-
юртимиз ҳам, халқаро ҳамжамият ҳам 
кенг эътироф этмоқда.

Яқинда мамлакатимизга ташриф бу-
юрган Бирлашган Миллатлар Ташки-
лоти Бош котиби Антониу Гутерриш жа-
ноби олийларининг бугунги Ўзбекис
тон тараққиёти, унинг Марказий Осиё 
минтақасидаги бирлаштирувчилик роли 
ҳақида билдирган ҳаққоний фикрлари 
ҳам буни яққол тасдиқлаб турибди.

Юртимиз тарихида биринчи марта 
амалга оширилаётган ноёб мегалойиҳа 
сифатида баҳоланаётган Ўзбекистон-
даги Ислом цивилизацияси марказини 
барпо этиш тўғрисидаги ташаббусин-
гиз муқаддас динимизнинг тинчлик, ин-
сонпарварлик ва бағрикенглик ғояла-
рини улуғлаш, халқимизнинг буюк та-
рихи, бой маданий-маърифий меросини 
тиклаш ва дунёга тарғиб этиш бораси-
даги доимий эътибор ва ғамхўрлигингиз-

нинг юксак амалий намунаси сифатида, 
айниқса, таҳсинга сазовордир. Зеро, 
Марказ фаолияти ҳозирданоқ халқимиз 
ва жаҳон жамоатчилиги ўртасида катта 
қизиқиш уйғотмоқда.

Қисқа муддатда азим пойтахтимиз 
Тошкентнинг қадимий маркази – Ҳаз-
рати Имом ёдгорлик мажмуасига яқин 
ҳудудда Соҳибқирон Амир Темур бобо-
миз ва темурийлар даврига хос меъмо-
рий услубда, ташқи безаклари ва маҳо-
батли хаттотлик санъати ёзувлари билан 
очиқ китоб тимсолида кўз ўнгимизда на-
моён бўладиган бетакрор обида – Ислом 
цивилизацияси маркази биноси қад рост-
лади.

Сиз таъкидлаб айтганингиздек, 
«бой ва чуқур тарихимиз, бетакрор ил-
мий-маданий меросимизни бир жойда 
мужассам этган ҳолда, кенг кўламда 
акс эттириш» вазифаси юкланган Ис-
лом цивилизацияси марказини таш-
кил этиб, бу йўлда мамлакатимизнинг 
илм ва маърифат аҳлини бирлашти-
риб, уларнинг самарали фаолияти учун 
барча шароитларни яратиб бераётга-
нингиз учун Сизга чин дилдан самимий 
ташаккуримизни изҳор этамиз.

Бугунги таҳликали даврда, хусусан, 
ислом номи билан амалга оширилаётган 
хуружлар авж олган бир шароитда, ушбу 
марказ ҳар қандай ёт ғояларга қарши 
илмий раддиялар орқали жавоб бера-
диган етакчи илмий-маърифий маскан-
лардан бирига айланади. Шунингдек, бу 
ердаги барча музей экспозицияларида 
акс этадиган илмий-тадқиқот ишланма-

лари ёшларни Янги Ўзбекистонни барпо 
этишдек юксак вазифага етаклаб, буюк 
аждодларимиз тарихи ҳақидаги тўғри 
фикрни шакллантиришга хизмат қилади, 
деб ишонамиз.

Сиз белгилаб берган вазифалар 
ижросини таъминлаш мақсадида ўт-
ган бир ой мобайнида «Ислом циви-
лизацияси маркази: кеча, бугун ва ке-
лажакда» шиори остида Марказ фао-
лиятини янада такомиллаштиришга 
қаратилган илмий-амалий семинар-
лар ташкил этилди. Форумда бир қа-
тор янги лойиҳалар, аниқ таклиф ва 
тавсиялар илгари сурилди, тақдимот-
лар бўлиб ўтди, фаолиятимизни чуқур-
лаштириш ва олдимизга қўйилган янги 
вазифаларни бажаришга қаратилган 
якуний ҳужжат – «йўл харитаси»ни 
ишлаб чиқиш белгилаб олинди.

Ишончимиз комил, ушбу Марказ 
Янги Ўзбекистоннинг маданий-маъ-
рифий устунларидан бири бўлади ва 
Учинчи Ренессанс пойдеворини барпо 
этишдаги барча саъй-ҳаракатларимизни 
мувофиқлаштириб борадиган йирик фун-
даментал илмий-тадқиқот муассасаси 
сифатида хизмат қилади.

Биз, Форум иштирокчилари Ислом 
цивилизацияси марказини илм ва маъри-
фат, янги ғоялар ишлаб чиқадиган чина-
кам ақл марказига айлантириш йўлида 
Сизга ёрдамчи ва кўмакчи бўлиб, чин 
дилдан меҳнат қилишга, ўзимизнинг бор 
билим ва тажрибамиз, истеъдодимизни 
шундай улуғ ишга бағишлашга ваъда бе-
рамиз.

Ҳурматли Шавкат Миромонович!
Жорий йилнинг август ойида Ўзбекис

тон маданий меросини ўрганиш, сақлаш 
ва оммалаштириш бўйича Бутунжаҳон 
жамиятининг Ислом цивилизацияси 
маркази фаолиятига бағишланган нав
батдаги Конгрессини Тошкент ва Са-
марқанд шаҳарларида ўтказиш режа-
лаштирилмоқда. 

Халқимизнинг бой ва бебаҳо ма-
даний-маърифий меросини халқаро 
миқёсда тарғиб ва тараннум этиш билан 
бирга, Конгрессда Ислом цивилизацияси 
маркази кутубхонаси, қўлёзмалар фонди 
ва музейи фаолиятини замон талаблари 
асосида ташкил қилиш бўйича дунё экс-
пертларининг фикрларини олиш имко-
нияти яратилади.

Ислом цивилизацияси маркази келгу-
сида халқимиз ва, айниқса, ёшларимиз-
нинг онгу тафаккурини, қалби ва руҳини 
юксалтириб, Учинчи Ренессанс бунёд-
кори этиб тарбиялашга, Янги Ўзбекис
тоннинг ўзига хос маънавий кўзгуси бў-
либ хизмат қиладиган бетакрор масканга 
айлантириш бўйича Сизнинг кўрсатма-
ларингиз асосида барча мақсад ва вази-
фаларни аниқ белгилаб олганимиз, ҳеч 
шубҳасиз, фаолиятимиз самарасини 
оширишда муҳим аҳамият касб этади.

Сизга, ҳурматли Президент, мус
таҳкам соғлиқ, ғоят масъулиятли ва ша-
рафли фаолиятингизга улкан куч-ғайрат 
ва янги ютуқлар тилаб қоламиз.

Жонажон Ватанимизнинг шону 
шуҳрати, қудрати ва салоҳияти янада 
зиёда бўлсин!

Ўзбекистондаги Ислом ци-
вилизацияси маркази томони-
дан 3-4 июль кунлари «Буюк 
аждодлар мероси – Учинчи 
Ренессанс пойдевори» мавзу-
сида республика олимлари фо-
руми ўтказилди.

Анжуманда мамлакати-
миздаги етук олимлар, фан 
арбоблари, экспертлар, ёш 
тадқиқотчилар, диний соҳа ва-
киллари, шунингдек, тегишли 
вазирлик ва идоралар раҳбар-
лари иштирок этди.

Форумда Президентимиз 
Шавкат Мирзиёев ташаббуси 
билан ташкил этилган Ислом 
цивилизацияси маркази мамла-
катимиз тарихида маданий-гу-
манитар йўналишда биринчи 
марта амалга оширилаёт-
ган улкан ва ноёб мегалойиҳа 
экани, ушбу Марказ қисқа муд-
датда нафақат юртимиз, балки 
дунё миқёсидаги машҳур дав-
лат ва сиёсат, дин арбоблари, 
таниқли олимлар, кенг жамо-
атчиликда катта қизиқиш уй-
ғотаётгани ва улар томонидан 
юксак эътироф этилаётгани 
алоҳида таъкидланди.

Форум доирасида ўтка-
зилган илмий-амалий семи-
нарларда қатнашчилар буюк 

аждодларимизга муносиб бў-
лиш, уларнинг шонли анъана-
ларини бугунги шароитда из-
чил давом эттириш, шу асосда 
Учинчи Ренессанс пойдево-
рини яратиш мамлакатимиз 
илмий ва маданий жамоатчи-
лиги олдидаги эзгу ва олижа-
ноб вазифа эканини қайд эт-
дилар. Ислом цивилизацияси 
маркази фаолиятини самарали 
ташкил этиш, жаҳон илм-фани 
тараққиёти ва цивилизация-
сига ҳисса қўшган аждодлари-
миз илмий меросини тадқиқ 
қилиш каби масалалар муҳо-
кама этилиб, тақдимотлар таш-
кил этилди.

Тадбирда сўзга чиққанлар 
Марказ олдида улкан ва масъу-
лиятли вазифалар турганини 
таъкидлаб, ушбу илмий-маъ-
рифий масканни Янги Ўзбеки-
стоннинг энг йирик ақл марка-
зига айлантириш бўйича бор 
куч ва ғайратини ишга соли-
шларини билдирдилар.

Анжуман якунлари бўйича 
Ўзбекистон Республикаси Пре-
зиденти Шавкат Мирзиёевга 
форум иштирокчиларининг му-
рожаати йўлланди.

Қуйида мазкур мурожаат 
матни берилмоқда.

«БУЮК АЖДОДЛАР МЕРОСИ – УЧИНЧИ РЕНЕССАНС ПОЙДЕВОРИ» 
МАВЗУСИДАГИ ФОРУМ ИШТИРОКЧИЛАРИ 

ПРЕЗИДЕНТ ШАВКАТ МИРЗИЁЕВГА МУРОЖААТ ЙЎЛЛАДИ

Ўзбекистон Республикаси Президенти Шавкат Мирзиёевга «Буюк аждодлар мероси – 
Учинчи Ренессанс пойдевори» мавзусидаги республика олимлари, ёшлар ва жамоатчилик 

вакиллари форуми иштирокчиларининг 
МУРОЖААТИ

ЎЗБЕКИСТОН 
ПРЕЗИДЕНТИ 

ОЗАРБАЙЖОНГА 
КЕЛДИ 

Ўзбекистон Республикаси Президенти
 Шавкат Мирзиёев Озарбайжон 

Республикаси Президенти Илҳом Алиевнинг 
таклифига биноан амалий ташриф билан 

ушбу мамлакатга келди.

Фузулий шаҳри аэропортида олий мар-
табали меҳмонни Озарбайжон Бош вазири-
нинг биринчи ўринбосари Яқуб Аюбов ва 
бошқа расмий шахслар кутиб олди.

Шу куни Ўзбекистон Республикаси Пре-
зиденти Шавкат Мирзиёев Туркий давлат-
лар ташкилотининг норасмий саммитида 
иштирок этиш учун Шуша шаҳрига келди.

Давлатимиз раҳбарини бу ерда Озар-
байжон Республикаси Президенти Илҳом 
Алиев кутиб олди.

ТДТ иштирокчи мамлакатлари делега-
циялари раҳбарлари Озарбайжон етакчиси 
ҳамроҳлигида Шуша шаҳрида амалга оши-
рилаётган бунёдкорлик ишлари билан та-
нишди.

Шуша «Қорабоғ дурдонаси», «Кав-
каз санъати маркази» ва «озарбайжон му-
сиқаси бешиги» номлари билан маълум. 
Шаҳар бир қатор таниқли фан, маданият ва 
санъат арбоблари ватанидир. 2021 йилдан 
буён Шуша Озарбайжоннинг маданий пой-
тахти ҳисобланади, 2023 йилда эса туркий 
дунё маданий пойтахти деб эълон қилинган.

Жорий йилда Хива шаҳри ва Шуша шаҳри 
ўртасида биродарлик алоқалари ўрнатилди.

Олий мартабали меҳмонлар Шушада ўт-
тиз икки йил ичида биринчи марта қурил-
ган турар жой мажмуасига ташриф буюрди-
лар. 23 та бинодан иборат уй-жой мажмуа-
сининг умумий майдони қарийб 8 гектарни 
ташкил этади.

Сўнг етакчилар 2021 йилда тамал тоши 
қўйилган янги замонавий масжид лойиҳаси 
ва уни барпо этиш жараёни билан таниш-
дилар.

Озарбайжон раҳбари меҳмонларга шаҳар 
инфратузилмасини ривожлантириш бўйича 
амалга оширилаётган ишлар ва келгуси-
даги режалар ҳақида сўзлаб берди.

Президентлар, шунингдек, ХIХ асрда Шу-
шада қурилган биринчи масжид – Гавҳар Оға 
масжидини зиёрат қилдилар. Меҳмонлар бу 
ерда амалга оширилган реставрация ишлари-
нинг натижаларига юқори баҳо берди.

6 июль куни Президентимиз Туркий дав-
латлар ташкилотининг норасмий самми-
тида иштирок этади.

Давлат раҳбарлари кенгашининг «Транс-
порт ўзаро боғлиқлиги ва иқлим ўзгари-
шига қарши курашиш орқали барқарор ке-
лажакни барпо этиш» мавзусида бўлиб 
ўтадиган навбатдан ташқари йиғилиши 
кун тартибидан савдо-иқтисодиёт, транс-
порт-коммуникация ва инвестиция-молия 
соҳаларида, шунингдек, «яшил» иқтисо-
диёт, қайта тикланувчи энергетика, иқлим 
ўзгаришига қарши курашиш ва инсон капи-
талини ривожлантириш борасида минтақа-
вий ҳамкорликни янада кенгайтириш маса-
лалари ўрин олган.

Тадбир якунида қатор қўшма ҳужжатлар 
қабул қилиниши кўзда тутилган.

Ўзбекистон Президентининг Озарбай-
жонга амалий ташрифи давом этмоқда.

ЎзА

Носиржон Ҳайдаров (ЎзА) олган сурат

Низом Ҳамроев Чи-
роқчи тумани-
нинг «Бўронжўз» 

маҳалласидан. Касби 
– пайвандловчи. Ҳозир 
Қозоғистонда ишла-
япти. 

– Бу ерга кел-
ганимга бир ойдан 
ошди, – дейди у теле-
фон орқали суҳбати-
миз чоғида. – Уч ойга 

ҳужжат қилдим. Ола-
диган маошим 500-600 дол-

лар. Тўғри, Ўзбекистонда ҳар 
ойда ўртача 3-4 миллион сўм пул топсам 

бўлади. Аммо у рўзғоримдан ортмайди. Чунки 
уч нафар фарзандимни тарбиялаб вояга ет-
казишим, уй-жой қилиб, кўчиб чиқишим ке-
рак. Шу боис турли қурилиш корхоналарида 

ишлаб кўрдим, аммо меҳнат ҳақимни тў-
лиқ ололмадим. Ўртадаги одам «нонимни 
туя қилди». Охир-оқибат Қозоғистонга 
келишга мажбур бўлдим. Албатта, ҳеч 
ким оиласидан узоқда бўлишни хоҳла-
майди. Бироқ мен, боя айтилган сабаб
ларга кўра, мусофирлик азобларига 
чидашга мажбурман. Кейин ўз юрти-

мизда ишлайвераман.
– Бизда тадбиркорлик қилмоқчи 

бўлганларга турли кредитлар 
бериляпти... 

– Биламан. Бироқ кредитнинг 
фоизи катта. Уни олсам ҳам, нақд-
лаштириб уй қурилишига ишлатишга 
мажбурман. Оқибатда пулнинг баракаси 

учади. Шунинг учун ҳам болаларимни 
ташлаб, Қозоғистонга келдим. Хотинимга 
«Рўзғорга ишлатасан», деб болаларнинг 
нафақа пули туширилган пластик кар-

тамни ташлаб келгандим. «Камбағални туянинг 
устида ҳам ит қопади» деганларидек, кимдир қан-
дайдир йўллар билан ундаги пулни ечиб олибди. 
Бу нохуш хабарни эшитиб, ниҳоятда хафа бўлдим. 

– Касб-ҳунар коллежини тугатиб, ҳуқуқшу-
нос бўлдим, – дейди навбатдаги суҳбатдошим. – 
Беш-олти ой фуқаролик ишлари бўйича 
туман судида ишладим. Аммо мао-
шим йўлкира ва тушликдан орт-
мади. Ахийри, дипломни сан-
диққа ташлаб, мардикорлик 
қилишга жазм этдим. Ҳозир 
Россияда темирйўл қури-
лишида ишлаяпман. Ойи
га 500-600 доллар топа-
япман. Бу маблағнинг 
асосий қисми тураржой 
қурилишига сарфлан
япти. Аёлим ва уч на-
фар фарзандим билан 
тез-тез телефон орқали 
гаплашиб тураман... 

Ҳа, рўзғорнинг 
кам-кўстини тўғрилаш, 
яшаш шароитини яхши-
лаш илинжида хорижга 
бориб ишлаётган ватан-
дошларимиз кўп. Яқинда 
эса ташқи миграцияда юр-
ган фуқароларни қўллаб-қув-
ватлаш мақсадида барча вило-
ятлар, туман ва маҳаллаларда ка-
саба уюшмаси ва маҳалла фаоллари 
иштирокида ишчи гуруҳлар тузилиб, хо-
надонма-хонадон хатлов ишлари олиб борилди. 
Ана шу жараёнда Қашқадарё вилоятидан ташқи 
миграцияга чиқиб кетган 126 минг 995 нафар 
фуқаронинг манзилли рўйхати тегишли туман 
штабларига етказилиб, рўйхатдан ўтказилди. 
Сўнгра уларнинг 123 минг 866 нафари билан 

алоқа воситалари орқали бевосита ёки яқин қа-
риндошлари орқали билвосита суҳбат ўтказилиб, 
анкета-сўровномалар тўлдирилди. 

Маълум бўлишича, вилоят бўйича хорижда 
ишлаш учун рухсатномаси мавжуд бўлганлар 108 

минг 711 нафар, норасмий ишлаётганлар эса 
978 нафар экан. Ўзга юртларда ҳар ойда 

уч миллион сўмгача даромад топа-
ётганлар 7 минг 791 нафарни, 

4 миллион сўмга ишлаётган-
лар 17 минг 919 нафарни, 4-5 

миллион сўмгача олаётган-
лар 23 минг 140 нафарни, 
ўртача 5-6 миллион 
сўмга ишлаётганлар 24 
минг 815 нафарни, 6-7 
миллион сўм миқдо-
рида даромад ортти-
раётганлар 17 минг 
981 нафарни, 7-8 мил-
лион сўм олаётганлар 
7 минг 252 нафарни,  
8-9 миллион сўм топа-
ётганлар 5 минг 225 

нафарни, қўлига 9-10 
миллион сўм тегадиган-

лар 2 минг 845 нафарни, 
10 миллион сўмдан юқори 

маошга ишлаётганлар эса 
2 минг 721 нафарни ташкил 

этар экан.
Хатлов давомида ҳамюртлари-

миз хорижда бажараётган ишлар ҳам 
маълум бўлди. Уларнинг 76 минг 639 на-

фари қурилиш, 10 минг 68 нафари ободонлашти-
риш, 76 нафари тадбиркорлик, 2 минг 264 нафари 
маиший хизмат кўрсатиш (сартарош, гўзаллик 
салони, этикдўз, курьер ва ҳоказо) соҳаларида, 1 
минг 61 нафари давлат ташкилотларида ишлаёт-
гани, 2 минг 202 нафари юк ташиш билан шуғул-

ланаётгани, 2 минг 812 нафари ошпазлик, 2 минг 
884 нафари сотувчилик, 3 минг 216 нафари ҳай-
довчилик, 1 минг 181 нафари энагалик қилаёт-
гани, 7 минг 286 нафари бошқа юмушлар билан 
бандлиги аниқланди. 

Сўровномани тўлдириш асноси аксарият фуқа-
ролар асосий оилавий муаммо сифатида ишсиз-
ликни тилга олишди. Шунингдек, олий ўқув юрт-
ларида ўқиш учун шартнома тўловларини тўлаш 
билан боғлиқ муаммолар, ўзи ёки оила аъзоси 
тиббий ёрдамга муҳтожлар, уй-жой муаммоси 
борлар, уйини таъмирламоқчи бўлганлар ҳам кўп-
чиликни ташкил этиши аён бўлди. Хатлов бош
лангандан сўнг чет элларда ишлаётган қашқа-
дарёлик фуқаролардан 2 минг 481 нафари Ўзбе-
кистонга қайтиб келди ва уларнинг 488 нафари 
ишли бўлди. 

– Миграциядан келиб, 33 миллион сўм имти-
ёзли кредит олдим ва компьютер хизматлари мар-
казини очдим, – дейди Қарши шаҳрининг «Бўс
тон» маҳалласида яшовчи Муҳаммад Жўраев. – 
Эндиликда ишим анча юришиб кетди. 

– Февраль ойида Россиядан қайтиб, имтиёзли 
кредит эвазига юк мотоцикли харид қилдим, – 
дея суҳбатга  қўшилади «Бунёдкор» маҳалласида 
истиқомат қилувчи Уйғун Абдуллаев. – Ўшандан 
буён юк ташияпман. Ҳар куни пул тушиб турибди. 
Икки ўғлим Россияда. Умр йўлдошим хусусий бо-
лалар боғчасида ишлайди, 600 минг сўм маош 
олади. 

– Мен турмуш ўртоғим билан ажрашганман, 
– дейди қаршилик аёл. – Яқин-яқингача Россия
да ишлаб юргандим. Жорий йил бошида юрти-
мизга қайтдим. Мени маҳаллага жамоат ишла-
рига олишди. Аммо июнь ойидан бу штат қисқа-
риб кетди. Энди эса «Стажинг йўқ экан» деб ҳеч 
қаерга ишга олишмаяпти. Сабаби, гарчи Қарши 
муҳандислик иқтисодиёт институтини тамомла-
ган бўлсам-да, вақтида расман ишга жойлашма-
ганман. 

Дарвоқе, республикамизда ўзига муносиб иш 
излаётганлар бисёр. Хатлов ўтказишдан кўзлан-
ган мақсад эса хорижда умргузаронлик қилаёт-
ган ёки қайтиб келган ватандошларимиз мушку-
лини осонлаштириш, муаммоларини ҳал этишдан 
иборатдир. Бу борада муҳим чора-тадбирлар бел-
гиланиши, истиқболли давлат дастурлари ишлаб 
чиқилиши кутилмоқда...

Камол ЎРОЛОВ

«Бўстон» санаторийсида Ўзбекистон Қаҳрамони, Халқ 
ёзувчиси, драматург Саид Аҳмад таваллудининг 104 йил-

лиги муносабати билан хотира кечаси ташкил этилди. 

АДИБНИ 
ХОТИРЛАБ

Унда Республика маънавият ва маърифат марказининг 
Қибрай тумани ва Чирчиқ шаҳри бўлимлари раҳбарлари 
Жамшид Каримов, Дилфуза Қосимова ҳамда шоир ва 

бастакор Аҳмад Назар иштирок этди.
Кечада адибнинг мураккаб ҳаёт йўли, оиласига ўтказилган 

тазйиқлар, ноҳақ айбловлар ёдга олинди. Сермаҳсул ижоди 
ҳақида ҳам фикрлар билдирилди. Адиб қаламига мансуб ро-
манлар, қисса ва ҳикоялар, саҳна асарлари кириб бормаган 
хонадон йўқлиги, улардаги воқеалар, қалб кечинмалари халқ-
чиллиги ва теранлиги билан китобхоннинг меҳрига сазовор 
бўлгани эътироф этилди. Халқимиз бу буюк ижодкорни бетак
рор сўз санъаткори, ҳазил устаси, заҳматкаш адиб сифатида 
қадрлаши алоҳида таъкидланди.

Меҳмонлар сиҳатгоҳ кутубхонасига китоблар жамланмаси 
совға қилишди. Тадбирда ўқилган шеърлар, ижро этилган қў-
шиқлар иштирокчиларда катта таассурот қолдириб, кечага 
ўзгача файз бағишлади. 

Ш.КАРИМОВА,
«Бўстон» санаторийси  маънавият

 бўлими раҳбари  

Жараён

ХОРИЖДА ИШЛАЁТГАН ҲАМЮРТЛАРИМИЗГА 
ЭЪТИБОР ОШМОҚДА

Фаолият

«МУШКУЛИМ
ОСОН БЎЛДИ»
– Қарийб 15 йил бир муассасада турли бўлим-
ларда фаолият юритдим. Оғринган пайтларим 
ҳам бўлган, албатта. Чунки ҳар доим у ёки бу 
ходимнинг ўрнига ўтказишарди. Яхшиямки, 
касаба уюшмаси бор экан, уларнинг арала-

шуви билан мушкулим осон бўлди, – 
дейди Венера Дуйсенбаева. 

Ўзбекистон касаба уюшмалари Федерация
си Қорақалпоғистон кенгаши томонидан 
фуқаро Венера Дуйсенбаеванинг мурожа-

ати бўйича жойига чиқиб ўрганилганда, унинг 
Республика ихтисослаштирилган  эндокрино-
логия илмий-амалий тиббиёт марказининг Қо-
рақалпоғистон Республикаси  филиалида 2009 
йилдан буён бир нечта бўлимларда  ҳамшира 
бўлиб ишлаб келгани, аммо доимий лавозимда 
ишламагани учун бу ҳақда раҳбариятга билдир-
ганда бўш (вакант) иш ўринлари учун ўтказила-
диган  танловда қатнашиш лозимлигини айтиш-
гани аёнлашди. Бу жараёнда қонунбузилиш ҳо-
латига йўл қўйилган бўлиб, мурожаат эгасининг 
танловда қатнашиши асоссиздир. 

Соғлиқни сақлаш вазирлигининг 2019 йил 
21 январдаги 18-сонли буйруғининг 1-бандида 
барча турдаги даволаш-профилактика муассаса-
ларида 2019 йил февраль ойидан қоида тарзида 
асосий иш ўрнига тиббиёт ходимларини фақат 
тўлиқ ставкага ишга қабул қилиш тартиби бел-
гиланган. Аммо 2024 йил 25 февраль куни фи-
лиалда ўтказилган танлов натижаларига кўра, 
юқорида кўрсатилган буйруқ талабларига риоя 
қилинмай, ходимлар 0,5 ва 0,75 штат бирликла-
рида ишга қабул қилинган.

Қолаверса, Камбағалликни қисқартиш ва 
бандлик вазирининг адлия органидан 3451-сонли 
буйруғи билан тасдиқланган режаси фақат ишга 
қабул қилиш вақтида танлов ўтказиш тартибини 
белгилайди, ходимларни бошқа ишга ўтказишда 
танлов ўтказиш тартиби эса режада назарда ту-
тилмаган. Иккинчидан, филиалдаги бўш (ва-
кант) иш ўринларига ишга қабул қилишда тан-
лов ўтказиш 2023 йил 19 декабрь куни директор-
нинг 76-сонли буйруғи билан жорий қилинган. 
Бироқ Венера Дуйсенбаева билан бирга фаолият 
юритиб келган Айнура Ержанова, Гўзал Смаму-
това, Жадра Бекимбетова филиалнинг 2023 йил 
19 декабрдаги (директор томонидан ишга қабул 
қилишда танлов ўтказиш жорий қилинган кун) 
буйруқлари билан ҳеч бир  танловсиз бошқа до-
имий лавозимларга ўтказилган.

Учинчидан, танлов филиалда тўлиқ бўлма-
ган штат бирликларида фаолият юритиб келаёт-
ган ишчи ва ўрта тиббиёт ходимларининг штат 
бирликларини тўлдириш мақсадида ўтказилган. 
Яна иш берувчи дастлаб филиалдаги тўлиқ бўл-
маган штат бирликлари ва вақтинча ишда бўл-
маган ходимларнинг ўрнида меҳнат қилиб ке-
лаётган ходимларни иш билан таъминлаш чо-
раларини кўриш ўрнига танловда бир вақтнинг 
ўзида ташқаридан талабгорлар иштирокига йўл 
қўйган.

Ўрганишлардан сўнг, мурожаат ижобий ҳал 
этилди. Венера Дуйсенбаева Эндокринология 
филиалининг Тана вазнини йўқотиш эндокрин 
касалликлар реабилитация бўлимига ҳамшира-
ликка ўтказилди.

Фотима АБДУРАИМОВА
«ISHONCH» 

Сўров-
номани тўлдириш 

асноси аксарият фуқаро-
лар асосий оилавий муаммо си-

фатида ишсизликни тилга олишди. 
Шунингдек, олий ўқув юртларида 

ўқиш учун шартнома тўловларини тўлаш 
билан боғлиқ муаммолар, ўзи ёки оила 

аъзоси тиббий ёрдамга муҳтожлар, уй-жой 
муаммоси борлар, уйини таъмирламоқчи 
бўлганлар ҳам кўпчиликни ташкил этиши 

аён бўлди. Хатлов бошлангандан сўнг 
чет элларда ишлаётган қашқадарёлик 

фуқаролардан 2 минг 481 нафари 
Ўзбекистонга қайтиб келди 

ва уларнинг 488 нафари 
ишли бўлди. 

Сайхунобод тумани йўлларига қа-
ратилган эътибор сабабли равон 
йўллар обод манзилларга туташ-
моқда.

– Юрганга йўл яхши, – дейди 
Сирдарё вилояти Автомобиль йўл-
лари бош бошқармаси бошлиғи За-
фар Умарқулов. – Айниқса, яқинда-
гина таъмирланган йўлдан юриш ҳар 
қандай кишининг кайфиятини кўта-
ради. Баҳорда Сайхунобод тумани 
ҳудудидан ўтган давлат аҳамияти-
даги автомобиль йўлининг 45-51-ки-
лометри оралиғида амалга оширил-
ган таъмирлаш ишлари туфайли йўл-
лар янада равон бўлди. 

Йўл қопламасининг 37 000 м2 
қисмига 5600 тонна асфальтобетон 
маҳсулоти, йўл четига 2500 м3 қум-
шағал аралашмаси ва 400 м3 шағал 

ётқизилди. Мазкур йўлга ёндош 
бўлган пиёдалар йўлагининг остки 
қисмига 400 м3 қум ёйилиб, 662 дона 
бетон плита ўрнатилиши натижасида 
хавфсиз ва қулай пиёдалар йўлаги 
барпо этилди. Шунингдек, ҳаракат 
хавфсизлигини таъминлаш мақсадида 
йўлнинг таъмирланган қисмига 110 
дона огоҳлантирувчи устунчалар ўр-
натилиб, автомобиль йўлининг 6 км. 
қисмига йўл ётиқ чизиқлари чизилди, 
95 дона йўл белгиси ва 50 дона йўл 
белгиси устунлари ўрнатилди. Таъ-
мирлаш жараёнларига 150 га яқин 
техника ҳамда 300 нафардан зиёд 
ишчи жалб этилди.

– Йўлчиларнинг иши осон эмас, 
– дейди бошқарма касаба уюшмаси 
раиси Мурод Саматов. – Шуни ҳи-
собга олиб уларга қулай, хавф-
сиз меҳнат шароитлари яратишга, 
махсус кийим-бошлар билан таъ-
минлашга алоҳида эътибор бера-
миз. Ишчи-ходимларнинг меҳнат 
таътилларини кўнгилли ўткази-
шлари, саломатликларини мус
таҳкамлашлари учун ўзларига сана-
торийлар, фарзандларига эса ёзги 
оромгоҳларга йўлланмалар ва мод-
дий ёрдамлар берилади. 

Дилфуза ЖАРБЕКОВА

ЮРГАНГА ЙЎЛ ЯХШИ

«НЕУСТОЙКА» 
НИМА?

Савол: Бир корхонанинг бош­
қа бири билан тузган шарт-
номасида «неустойка» тўлаш 
ҳақидаги банд киритилганига 
кўзим тушиб қолди. Бу нимани 
билдиради, қайси ҳолатларда 
қўлланилади? 

Хурсаной РУСТАМОВА
Тошкент шаҳри

Жавоб: «Неустойка» атамаси биз-
нинг тилимизга рус тилидан ўзлашган бў-
либ, тўғридан-тўғри таржима қилинганда 
«келишувни бузиш, ваъдани, шартлашил-
ган ишни бажармаслик» ёки «лафзида 
турмаслик» деган маънони англатади.

Айни вақтда Фуқаролик кодексида 
«неустойка» тушунчаси келтирилган бў-
либ, унга кўра қонунчилик ёки шартнома 
билан белгиланган, қарздор мажбури-
ятни бажармаган ёки лозим даражада ба-
жармаган тақдиpда кредиторга тўлаши 
шарт бўлган пул суммаси неустойка ҳи-
собланади.

Неустойка тўлаш ҳақидаги талаб бўй-
ича кредитор ўзига етказилган зарарни 
исботлашга мажбур эмас. Бу билан фақат 
ҳақиқий талаб таъминланади.

Агар қарздор мажбурият бажарилма-
ганлиги ёки лозим даражада бажарилма-
ганлиги учун жавобгар бўлмаса, креди-
тор тўлашни талаб қилишга ҳақли эмас.

Неустойка жарима ёки пеня шаклида 
бўлади. Қарздор мажбуриятларни бажар-
маган ёки лозим даражада бажармаган 
ҳолларда тўлайдиган ва қоида тариқа-
сида, қатъий пул суммасида ҳисоблана-
диган жаримадир. 

Қарздор мажбуриятларнинг бажари-
лишини кечиктириб юборганида тўлай-
диган ва ўтказиб юборилган муддатнинг 
ҳар бир куни учун мажбуриятнинг бажа-
рилмаган қисмига нисбатан фоиз билан 
ҳисобланадиган неустойка пеня ҳисобла-
нади.

Неустойка тўғрисидаги келишув ёзма 
шаклда тузилиши керак. Уни тўлаш та-
рафларнинг келишувида назарда тутил-
ган ёки тутилмаганлигидан қатъи назар, 
кредитор қонунда белгиланган неустой-
кани тўлашни талаб қилишга ҳақли.

Қонуний неустойканинг миқдори, 
агар қонун тақиқламаса, тарафларнинг 
келишуви билан кўпайтирилиши мумкин.

Ҳуқуқ ва халқаро 
ҳаёт бўлими

Сўранг, жавоб берамиз
Тадбир

МАЪНАВИЙ ЮКСАЛИШ САРИ
«Чинобод санаторийси»да «Маърифатли оила» лойиҳаси 

асосида «Оқила аёллар», «Китобхон оила», «Уч авлод
 учрашуви» мавзуларида маданий тадбир ўтказилди. 

Юнусобод тумани ҳокимлиги, туман Маънавият ва 
маърифат, Оила ва хотин-қизлар бўлимлари каби 
қатор ташкилотлар ҳамкорлигида ташкил этилган 

тадбирда Ёшлар ва бизнесни қўллаб-қувватлаш йилида ёш 
маърифатли оилаларни қўллаб-қувватлаш борасида қили-
наётган ишлар ҳақида сўз борди. Катталар ҳурматда, ки-
чиклар иззатда бўлиб, оила фаровон яшаса, шунинг ўзи энг 
катта бахт эканлиги айтиб ўтилди. Дам олувчилар эса сана-
торий нафақат инсон жисмини даволаши, балки ўзларининг 
маънавий юксалишига шароит яратаётганини алоҳида таъ-
кидлашди. 

Санъаткорларнинг куй-қўшиқлари, жозибали рақсла-
рига уланиб кетган тадбир доирасида Юнусобод тумани 
камбағалликни қисқартириш ва бандлик бўлими ташаббуси 
билан ишсиз фуқароларни иш билан таъминлашга қаратил-
ган ярмарка ташкил этилади. 	

Тадбирда Бош вазир ўринбосари, Оила ва хотин-қизлар 
қўмитаси раиси Зулайҳо Маҳкамова иштирок этди. 

Ваҳобжон ТОЖИЕВ,
«Чинобод санаторийси» АЖ Маънавият ва 

маърифат кенгаши масъул котиби

Халқаро шарҳ

Муаммо ва ечим

Қашқадарё полвонлар юрти 
эмасми, «Чемпион»га боласини 
етаклаб келадиган ота-она-

лар кўпайди. Секин-аста болалар ва 
ўсмирлар ўртасидаги мусобақаларда 
натижалар ҳам бўй кўрсата бошлади. 

Яхши натижа кўрсатишнинг ўзига 
яраша талаблари ҳам бор. Отабек 
Турсунов воҳанинг салқин ҳудудида 
спортчилар учун оромгоҳ ташкил 
этиш мақсадида Яккабоғ тумани ҳо-
кимлиги ҳамда тегишли ташкилот-
ларга хат билан мурожаат қилди. 
Бунга жавобан 2007 йил 12 май 
куни Яккабоғ тумани ҳокимининг 
собиқ «Қизилсув» хўжалиги ҳуду-
дидан «Чемпион» клубига спорт ла-
гери қуриш учун 2 гектар ер майдо-
нини ажратиш тўғрисидаги қарори 
қабул қилинди. Сўнгра бу ерда қури-
лиш-ободонлаштириш ишлари олиб 
борилиб, 2008 йилда оромгоҳ фаолия
ти йўлга қўйилди. Албатта, тегишли 
ташкилотлардан кадастр ҳужжат-
лари тўғриланди, фаолият учун рух-
сатнома олинди.

Шунингдек, 2008 йил 7 май куни 
«Аму-Қашқадарё» ирригация ти-
зимлари ҳавза бошқармаси ва «Чем-
пион» спорт клуби ўртасида тузилган 
шартномага мувофиқ, болалар спорт 

оромгоҳи ва Яккабоғ дарёси оралиғи-
даги беш гектар муҳофаза ҳудуди 
ер майдони клубга ободонлашти-
риш учун берилди. Дарё ўзани яқи-
нидаги ҳудудда кўчатлар ўтқазилиб, 
ободонлаштириш ишлари олиб бо-
рилди, мавжуд дарахтлар мол-ҳолдан 
қўриқланди.

Отабек Турсуновнинг билдири-
шича, спортчилар оромгоҳда бепул 
ётиб шуғулланишади. Аммо озиқ-
овқати ўзларидан.

– Икки йилдан буён оромгоҳдан 
дарёга чиқадиган йўл ва дарё бўй-
лари (шартномадаги муҳофаза ҳу-
дуди) Яккабоғ тумани сув хўжа-
лиги бўлими томонидан маҳаллий 
аҳоли вакилларига бир йиллик ижара 
шартномаси асосида бўлиб берил­
япти, – дейди Отабек Турсунов. – 
Биз бу ҳудудларни обод қилиш учун 
ўн йилдан ошиқроқ вақт сарфладик, 
дарахтлар экилди, борлари парва-
риш қилинди. Энди эса бу жойларни 
бир йилга ижарага беришяпти. Те-
гишли ташкилотларга вазиятни ту-
шунтирдик. Масъуллар «Хўп, кейин­
ги йилга шартномалар тузмаймиз», 
дейишса-да, бу ҳамон давом этиб 
келмоқда.

Ерни ижарага олган фуқаролар 

эса атрофни симтўрлар билан ўраб, 
тадбиркорлик фаолиятини олиб бо-
ришяпти. Аниқроғи, соя-салқин жой-
ларда супачалар ташкил этиб, дам 
олгани келган одамларни қабул қи-
лишяпти. Улар биз қурган бассейнни 
эгаллаб олишди. Спортчиларимиз 
унда чўмилишарди. 

Шу масалада Сув хўжалиги вазир-
лигига хат билан чиқдик. Яккабоғ ту-
мани ҳокимлигини ҳам бу ҳолатдан 
хабардор қилдик. Аммо натижа йўқ. 

Давлат кадастрлари палатаси 
Қашқадарё вилояти бошқармаси Як-
кабоғ тумани филиали мутахассис-
лари маълумотига кўра, Яккабоғдарё 
(Қизилдарё) дарёсининг туман ҳуду-
дидаги фойдаланиш майдони 530,25 
гектар, дарё ўзани майдони 305,70 
гектар, соҳил бўйи минтақа май-
дони 224,55 гектар экани кўрсатил-
ган. Дарёнинг минтақа майдони Ва-
зирлар Маҳкамасининг 2019 йил 12 
декабрдаги «Ўзбекистон Республи-
каси ҳудудидаги сув объектларининг 
сувни муҳофаза қилиш ва санитария-
муҳофаза зоналарини белгилаш 
тартиби тўғрисидаги низомни тас-
диқлаш ҳақида»ги қарорига асосан 
35 метр қилиб белгиланган. Ҳозирда 
Яккабоғдарёга кадастр йиғма жилди 
шакллантирилмаган ва кўчмас мулк

ка бўлган ҳуқуқлар давлат рўйхати-
дан ўтказилмаган...

Шу жойда савол туғи-
лади: Яккабоғдарёга ка-
дастр йиғма жилди шакл­
лантирилмаган бўлса, 
туман сув хўжалиги бўли-
мининг ер майдонларини 
ижарага шартнома асо-
сида бериши қонунийми? 
Дарё бўйига супача қу-
риб, атрофни сим тўр би-
лан ўраб олган фуқаролар 
аҳолига қандай хизмат 
кўрсатяпти ва давлатга 
қанча солиқ тўлаяпти? 
Унинг шартномасида ас-
лида нималар ёзилган? 
Дарё ўзанининг айнан қайси 
ҳудуди уларга ўлчаб берил-
ган? Қўлларида кадастр 
ҳужжатлари борми?

Биз бировни қоралаш ёки оқлаш 
фикридан йироқмиз. Агар масъуллар 
масалага амалий ёндашишса ва те-
гишли тартибда талаб қилишса, юқо-
ридаги саволларга жавоб топилади. 

Акмал АБДИЕВ
«ISHONCH»

Грузиянинг «Динамо», Ар-
манистоннинг «Арарат» ва 
Литванинг «Жальгирис» 

жамоалари таркиб борасида 
умуман «бошқача» эди. Улар-
нинг ўзгачалиги шунда эдики, 
бу жамоаларда фақат маҳал-
лий миллат вакиллари тўп те-
пишарди. Футболчилар орасида 
«...ов» фамилияли ўйинчилар 
бўлмасди.

Ўзимизнинг «Пахтакор» 
ҳамда қардошларимиз «Қайрат» 
ва «Помир» эса ғирт «интерна-
ционал» жамоалар эди. Аммо на-
тижа... Бу жамоалар турли йил-
ларда собиқ иттифоқнинг олий 
ҳамда биринчи лигасида қатнаш
ган, холос.

Юқорида номлари келтирил-
ган жамоалар-чи? Таркиби мил-
лат ва тил билан жипслашган бу 
жамоаларнинг мамлакат миқё-
сида ва халқаро майдонларда 
қандай ютуқларга эришганини 
ёши катта футбол мухлислари 
жуда яхши эслашади. «Арарат» 
мамлакат чемпиони бўлган, «Ди-
намо» (Тбилиси) бир неча бор 
чемпионликдан ташқари, УЕФА 
кубогини ҳам қўлга киритган. 
«Жальгирис» бутунжаҳон тала-
балари ўйинларида мамлакат 
номидан қатнашиб, мусобақа ғо-
либи бўлган.

Бу жамоаларга тегишли яна 
шундай муҳим маълумотлар, 
аниқроғи, ҳаётий ҳақиқатлар 
борки, уларни футболга қизиқ-
майдиган инсонлар ҳам яхши би-
лишади. 

Тарихдан маълумки, ўша 

маҳаллий футболчиларининг 
«миллатчи» ота-боболари фами-
лияларини ўзгартирмаган, яъни 
«...ов»латмаган! Ўша «...ов»сиз 
«оми»лар аждодлари фойдала-
ниб келган азалий алифбони ҳам 
сақлаб қолишган, қойил!

Бугун ҳам, уларнинг тил бо-
расидаги тутумлари – ҳавас қи-
лишга, ибрат олишга арзигу-
лик. Улар ўз она тилларини шу 
даражада эъзозлашадики, мам-
лакатда яшовчи бошқа миллат 
вакилларидан ҳам тилга ҲУР-
МАТни жойида ТАЛАБ қили-
шади, тамом!

Шу боисдан ҳам, узоқ-яқин-
даги айрим «доно»лар ва 
«казо»лар уларнинг тили ҳақида 
«фикр» билдиришдан тийили-
шади. Айтиб ҳам кўрсин...

Мен миллатчи ҳам, маҳал-
лийчи ҳам эмасман! Ўйлай-
манки, футбол билан боғлиқ хо-
тира ва хулосаларим  фақат 
тўғри маънода қабул қилинади.

Демоқчиманки, ўзгалар-
нинг ўзбек тилини муҳокама қи-
лишга, тилимиз ҳақида муноса-
бат билдириб, «фол» очишга ҳеч 
ҳам ҳаққи йўқ! Инчинун, ўзимиз-
нинг ичимиздаги «ёт»ларга ҳам! 
Бизда ҳалигача ўзиники ёт, ўзга-
никини эса ёд биладиганлар бор.

Хуллас, бор гап шу...
(Ҳа, айтганча, мен юқоридаги 

жамоаларга ҳалигача мухлис-
лик қиламан. Айниқса, халқаро 
ўйинларда...).

Алижон АБДУРАҲМОНОВ
«ISHONCH»

НАТОни кенгайтириш тўғриси-
даги қарорлар консенсус асо-
сида Альянс аъзолари томонидан 

якдил қабул қилинади. Аъзолик жараё
ни давомида даъвогар мамлакатнинг 
тайёргарлиги, бир қатор мезонлар-
нинг бажарилиши, шунингдек, геосиё-
сий жиҳатлар ва хавфсизлик чоралари 
ҳисобига баҳо берилади. Янги номзод-
ларнинг Альянсга кириши жараёни ка-
мида олти йил давом этади.

Номзод мамлакат, шунингдек, 
атрофидаги давлатлар билан очиқ 
ва яхши қўшничилик муносабатла-
рини сақлаб турмоғи шарт. Бу эса 
минтақада зиддиятлар таҳдидини па-
сайтириш ва барқарорликни таъмин-
лашга хизмат қилади.

Биринчи марта Альянснинг кен-
гайиши 1952 йилда рўй беради. 
Ўшанда Туркия ва Греция НАТОга қў-
шиб олинади. 1955 йилда Иккинчи 
жаҳон уруши тугаганининг 10 йил-
лиги муносабати билан Германия Фе-
дератив Республикаси ҳисобига у яна 
кенгаяди.

Шунингдек, НАТОга 1982 йилда 
Испания, 1999 – Чехия, Венгрия ва 
Польша, 2004 – Эстония, Латвия, 
Литва, Болгария, Руминия, Словакия, 
Словения, 2009 – Албания ва Хорватия, 
2017 – Черногория, 2020 – Шимолий 
Македония, 2023 – Финляндия, 2024 
йилда – Швеция аъзо бўлиб киради. Бу-
гун НАТОга жами 32 мамлакат аъзо.

Совет иттифоқи тарқалиб кет-
гач, Россиянинг Альянсга қўшилиши 
ҳақида фикрлар урчийди. Илк ташаб-
бус президент Борис Ельцин томони-

дан 1994 йилда Америка президенти 
Билл Клинтон билан музокаралар 
чоғида киритилади. 2000 йилда эса 
давлат раҳбари Владимир Путин Рос-
сиянинг НАТОга эҳтимолий аъзолиги 
тўғрисида гапиради. Ҳар икки воқеада 
ҳам қуруқ баёнотлардан нарига ўтил-
майди.

НАТОнинг 2008 йилда ўтган Брюс-
сель саммитида Грузия ва Украина 
Альянсга қўшилиш ниятларини изҳор 
қиладилар. 

Россия – Украина зиддияти давом 
этар экан, 2022 йилнинг 30 сентябрида 
президент Владимир Зеленский жадал 
равишда мамлакатининг НАТОга аъзо 
бўлиб кириши учун ариза билан муро-
жаат қилади. Киевнинг Ғарб иттифоқ-
дошлари бу ниятни қўлласалар ҳам 
Украинанинг Альянсга кириши тўғри-
сида аниқ муддатлар ҳануз айтилма-
япти.

Ўтган йили АҚШ президенти-
нинг миллий хавфсизлик масала-
лари бўйича собиқ маслаҳатчиси 
Болтон НАТОга Австралия, Япония, 
Исроил ва бошқа Европа қитъасидан 
ташқари мамлакатларни аъзо қилишга 
чақирди. Унинг фикрича, шу усул би-
лан Альянсни ҳақиқий расмий халқаро 
Ташкилотга айлантириш мумкин. 

Ғарб сиёсатчилари НАТОнинг кен-
гайишига йирик давлатлар қарши 
экани тўғрисида гапирадилар. Бу 
рўйхатнинг бошида Россия, Хитой, 
Эрон ва Шимолий Корея борлиги ай-
тилади. Мазкур барча мамлакатлар 
НАТОнинг ҳарбий базалари билан ўраб 
олингани таъкидланади.

НАТОга

й
и

л

Жорий йилнинг 
9-11 июль кунлари 
Америка Қўшма 
Штатларида Ши-
молий Атлантика 
альянси – НАТО-
нинг юбилей сам-
мити бўлиб ўтади.

Бундан 75 йил аввал – 1949 йилнинг 
4 апрелида Вашингтонда АҚШ ва 
Канада, Европанинг ўн мамла-

кати Шимолий Атлантика альянси – 
НАТОга тамал тоши қўйган эди. Улар-
нинг асосий мақсади Альянсга аъзо 
давлатга ҳарбий агрессия хуружи 
амалга оширилган тақдирда «жамоа 
ҳимоясини таъминлаш» эди.

Иккинчи жаҳон урушидан кейин 
дунё иккига – социалистик ва капи-
талистик блокка бўлинади. Халқаро 
ҳарбий-сиёсий Ташкилотнинг Совет 
иттифоқига қарши экани ошкор эди. 

Урушдан кейин фашистлар Гер-
маниясига қарши турган коалиция-
нинг асосий мамлакатлари – АҚШ, 
Буюк Британия ва СССР ўртасида 
совуқ муносабатлар кузатила бош
ланди. Ўн ой ўтар-ўтмас 1946 йил-
нинг 5 март куни Туманли альбион 
бош вазири Уинстон Черчилль дунё 
тарихида Вестминстер коллежи-
даги «Фултон чиқиши», деб ном ол-
ган нутқида АҚШ ва Совет иттифоқи 
қарама-қаршилиги юзага келганини 
қайд этади. Аслида бу совуқ уруш 
бошланганига ишора эди. 

Сиёсатчи ўз маърузасида 
АҚШ, Буюк Британия ва Британия 
ҳамдўстлигига кирувчи давлатлар 
орасида «инглиз тилли мамлакат-
ларнинг қардошлик иттифоқи»ни 
тузиш зарурати тўғрисида баёнот 
беради. Черчилль НАТО демаса-да, 
унга яқин Ташкилот ҳақида фикр 
юритади.

Узоқ тайёргарлик ишларидан 
сўнг 1949 йил 4 апрелда Шимолий 
Атлантика альянсининг Вашинг-
тон шартномаси яратилади. Ҳуж-
жатни Европа ва шимолий Америка-
нинг ўн икки мамлакати – Бельгия, 
Буюк Британия, Дания, Исландия, 
Италия, Канада, Люксембург, Ни-
дерландия, Норвегия, Португалия, 
АҚШ, Франция вакиллари имзолай-
дилар.

НАТОга қарши ўлароқ, 1955 йил-
дагина социалистик блок тузили-
шига эришилади. Варшава шартно-
маси, деб номланган Ташкилотга 
Албания, Болгария, Венгрия, Гер-
мания Демократик Республикаси, 
Польша, Руминия, СССР, Чехослова-
кия аъзо бўлиб кирадилар. 

Тарихдан дебоча Жамоа мудофааси ва 
ҳамкорлик

НАТОнинг кенгайиши

НАТО тизими
Таъкидланганидек, НА-

ТОнинг асосий мақсади 
Альянс мамлакатлари 

жамоа хавфсизлиги ва мудо-
фаасини таъминлаш. Бу та-
мойил Вашингтон шартно-
масининг 5-бандида муҳрлаб 
қўйилган. Унга кўра, Ташки-
лотнинг бирор аъзосига ҳу-
жум уюштирилган тақдирда 
бу Альянснинг барчасига қа-
ратилган, деб қабул қили-
нади. 2001 йил 11 сентябрь 
воқеаларидан сўнг Альянс 
тарихида биринчи марта 
НАТО бешинчи бандни қўл-
лаб, АҚШга қарши амалга 
оширилган терактлар шун-
дай баҳоланади.

Ҳарбий жиҳатлардан 
ташқари, НАТО аъзо дав-
латлар барқарорлигини таъ-
минлаш ва халқаро муноса-
батларни мустаҳкамлашга 
интилади. Масалан, 1991 
йилда Шимолий атлантика 
ҳамкорлиги кенгаши ярати-
лади (1997 йилда у Евроат-
лантика ҳамкорлиги кенга-
шига ўзгартирилади), 1994 
йилда эса «Тинчлик учун 
ҳамкорлик» дастури ташкил 
топади. Ҳар икки тизим НА-
ТОга кирмаган давлатлар 

билан ҳамкорликни ўрна-
тишга қаратилган эди.

Вақт ўтиши билан Альянс 
аъзолари сони кўпаяди, шу 
билан баробар янги халқаро 
шароитлардаги унинг роли 
ўзгариб боради. Совуқ уруш 
битгач, НАТО кенг маъно-
даги вазифаларни, хусусан, 
тинчликпарварлик операци-
яларида, терроризмга қарши 
курашда, зарурат бўлганда 
минтақаларда барқарор-
ликни таъминлаш ишларида 
қатнашишни бошлайди.

Илк маротаба НАТО 
кучлари 1990 йилларда ҳар-
бий амалиётларда иштирок 
этишга киришади. Альянс 
1992-1995 йилларда уруш 
давом этган Босния-Герцо-
говина устидан учувчисиз 
зонани яратишнинг бошида 
туради. 

АҚШ бошчилигидаги НА-
ТОга аъзо 19 мамлакатдан 
иборат коалиция 1999 йилда 
Бирлашган Миллатлар Таш-
килотининг Хавфсизлик кен-
гаши томонидан санкция ол-
масдан Сербияни 78 кун ти-
нимсиз ўққа тутади.	

Бундан ташқари, Таш-
килотнинг Ғарб иттифоқчи-

лари коалицияси Афғонис
тонда бошланган ҳарбий 
амалиётдан кейин бу ерда ўз 
миссиясини давом эттиради.

2008-2016 йилларда НАТО 
Африканинг Шарқий соҳил-
ларида денгиз қароқчилигига 
қарши кураш олиб боради. 

2011 йилда Ливия бом-
бага тутилади, давлат раҳ-
бари Муаммар Каддафи 
тахтдан ағдарилади. Оқи-
батда мамлакатда узоқ да-
вом этган фуқаролик уру-
шига йўл очилади.

Альянснинг самарали фао-
лият кўрсатиши, стратегик 
қарорлар қабул қилиш, ҳар-

бий операцияларни режалашти-
риш ва мувофиқлаштириш, шу-
нингдек, аъзо давлатлар ўрта-
сида ҳарбий имкониятлар ва 
ҳамкорликни ривожлантириш 
учун НАТО тизимида турли 
идора ва институтлар мавжуд. 
Жумладан, Шимолий Атлантика 
кенгаши – НАТОда қарорлар қа-
бул қиладиган олий орган; ҳар-
бий амалиётларни режалаш ва 
ўтказишга масъул НАТОнинг 
халқаро штаби – ижроия органи 
ҳисобланади; Олий ҳарбий ор-
ган НАТОга аъзо давлатларнинг 
вакилларидан иборат; Халқаро 
ҳарбий штаб тезкор режалаш 
ва ҳарбий бошқарувни таъмин-
лайди ва ҳоказо.

НАТОга аъзо ҳар бир давлат-
нинг Альянс ҳузурида ўз мил-
лий делегацияси ва НАТОда 
доимий вакили – элчисига эга. 

1966 йилда НАТО ва Франция 
муносабатларида муаммо ке-

либ чиқади. Франция етакчиси 
Шарль де Голл ҳарбий қарорлар 
қабул қилишда мустақилликка 
эришмоқчи бўлади. Рад жавоби 
олгач, расмий Париж Альянс-
нинг ҳарбий тизимидан чиқиб 
кетади, аммо сиёсий фаолия-
тини давом эттиради. 2009 йил-
дагина ҳарбий Альянсга қайта 
қўшилади.

Ташкилотнинг қароргоҳи 
Брюсселга кўчирилади, ундан 
аввал у Париж ва Лондонда 
жойлашган эди.

НАТОни шу кунгача ўн уч 
нафар Бош котиб бошқарган. 
Охиргиси Йенс Столтенберг 
2014 йилдан бери Альянсга раҳ-
барлик қилиб келди. 26 июнь 
куни НАТОга аъзо давлатлар 
Нидерландия Бош вазири Марк 
Рютте Ташкилотнинг Бош ко-
тиби этиб тайинланганини 
эълон қилишди. У жорий йил-
нинг 1 октябридан янги вазифа-
сини бажаришга киришади.

Аброр ХОН

«ЧЕМПИОН»ГА НИМАЛАР 
ТЎСҚИНЛИК ҚИЛМОҚДА?

Қашқадарёлик спорт фидойиси Отабек Турсунов соғлом авлодни тарбиялашга ҳисса қўшиш, халқаро майдонларда Ватан байроғи баланд кўтарилиши учун 2005 йилда 
«Чемпион» спорт клубига асос солди. Қарши тумани Ҳилол қишлоғидаги ташландиқ бино таъмирланиб, спорт зали барпо этилди ва машғулотлар йўлга қўйилди.

Фикр

ЎЗИНИКИ ЁТ, 
ЎЗГАНИКИ ЁД
Болалигимдан футбол жиннисиман, тўп тепишга ҳам, 

томоша қилишга ҳам жуда қизиқаман. Бир вақтлар, яъни 
собиқ иттифоқ даврида олий лигадаги 18 та жамоанинг

 (деярли ҳаммаси) таркибини тўлиқ ёддан билардим. 

Маматбобо АЛИЕВ
вафот этгани муносабати билан ҳамдардлик билди-
ради.

Эълонлар
«Invest Finance Bank» АЖ Зангиота филиали банк балан-

сида бўлган Тошкент вилояти, Зангиота тумани, «Тўқимачи» 
МФЙ, М.Набиев кўчасида жойлашган 46-уйни сотиш учун 
баҳолатишга баҳолаш ташкилотлари танлови ўтказилаётга-
нини маълум қилади.

Талабгорлар мазкур танловда иштирок этиш учун Тош-
кент вилояти, Зангиота тумани, Мустақиллик кўчаси, 2-уйда 
жойлашган «Invest Finance Bank» АЖ Зангиота филиалига 
(тел.:97-724-91-92, 70-975-29-71) мурожаат қилишлари мумкин.

* * *
28.06.1993 йилда Олимова Нурхон Толашбаевна номига 

берилган Мирзо Улуғбек тумани, Қорасув 4-даҳаси, 6 А-уй, 
13-хонадонга эгалик қилиш ҳуқуқини берувчи №04-01/19011 
рақамли давлат ордери ҳамда кадастр ҳужжатлари йўқолгани 
сабабли бекор қилинади.

ИҚЛИМ ЎЗГАРИШИ: 
касаба 

уюшмалари 
ҳаракатлари

Шу йилнинг 27-28 июнь кунлари Олмаота шаҳрида 
бўлиб ўтган «Иқлим ўзгариши бўйича касаба 
уюшмалари ҳаракати» мавзусидаги ҳудудий 

конференцияда Ўзбекистон, Озарбайжон, 
Тожикистон, Туркманистон, Қозоғистон миллий 
касаба уюшма марказлари вакиллари, Халқаро 

меҳнат ташкилоти ва Халқаро касаба уюшмалари 
конфедерацияси экспертлари иштирок этдилар.

— Таъкидлаш жоизки, иқлим ўзгариши 
билан боғлиқ жараёнлар нафақат турли 
таҳдидларни келтириб чиқаряпти, балки 
глобал ҳамкорликни ҳам тезлаштиряпти. 
Aгар биз ушбу мавзуни касаба уюшмалари 
фаолиятининг устувор йўналишига айлан-
тирмоқчи бўлсак, юз бераётган ўзгаришлар-
дан хабардорлигимизни ошириш учун кўпроқ 
қўшма тадбирлар ўтказишимиз керак.

Тадбирни кириш сўзи билан очган 
Халқаро меҳнат ташкилотининг 

(ACTRAV) Европа ва Марказий 
Осиё давлатлари бўйича де-
партаменти бошлиғи Сергеюс 
Гловацкас иқлим ўзгариши бу-
гунги куннинг энг асосий муаммо-

ларидан бири эканини таъкид
лади. Унинг фикрича, бундай 
шароитда давлат ва жамият-
нинг ижтимоий масъулияти 

муҳим аҳамиятга эга.

«Aдолатли ўтишни 
таъминлаш учун ни-
малар зарур ва ка-
саба уюшмалари 
мавжуд воситалар-
дан қандай фойдала-
нишлари мумкин?», 
деган  мавзу конферен-
ция иштирокчилари-
нинг диққат марказида 
бўлди.

Анжуманда онлайн 
иштирок этган ХКУК 
Умумевропа минтақа-
вий кенгаши ижроия 
қўмитаси вакили Aн-
тон Леппик ва ижрочи 
котиби Берт де Велл 
Халқаро касаба уюш-
малари конфедерация
си томонидан кўрила-
ётган чора-тадбирлар 
ҳақида маълумот берар 
экан, ХКУК касаба уюш-
маларини «ижтимоий 
адолатга асосланишга 
ва барча ишчи-ходим-
лар учун, шу жумла-
дан, иссиқхона газлари 
чиқариш билан боғ-
лиқ чекловлар таъсир 
қилиши мумкин бўл-
ган соҳалар вакиллари 
учун ёрқин келажакни 
режалаштиришда етак-
чилик қилишга» чақи-
ришини айтиб ўтдилар. 

Экспертларнинг фик

рича, барқарор са-
ноат сиёсати ва кенг 
қамровли адолатли 
ўтиш дастурларини ил-
гари сурувчи иқлим ҳа-
ракати бўйича келишув 
ишчилар ҳаракати та-
рихидаги энг яхши им-
кониятлардан бири бў-
лиши мумкин. 

Конференция даво-
мида иқлим ўзгариши ва 
унинг иқтисодиётга таъ-
сири бўйича лойиҳалар, 
ташаббуслар, тадқиқот-
лар, тақдимотлар кўриб 
чиқилди ва муҳокама қи-
линди. Иштирокчилар 
иқлим ўзгариши меҳнат 
муҳити ва малака талаб
ларини ўзгартиришни 
талаб қилиши мумкин-
лигини таъкидладилар. 
Касаба уюшмалари ўзга-
рувчан иқлим шароитида 
ишчиларнинг ҳуқуқла-
рини ҳимоя қилиш ва 
уларнинг хавфсизлигини 
таъминлаш учун фаол ҳа-
ракат қилишлари керак.

Нодира
Ғоибназарова,

Ўзбекистон 
касаба уюшмалари 

Федерацияси 
меҳнатни муҳофаза 

қилиш бўлими мудири

Сатибалди 
Даулеталин,
Қозоғистон касаба уюшмалари Федерацияси раиси

Анжуман

Семинарнинг очилиш ма-
росимида Ўзбекистон 
Ёзувчилар уюшмаси 

раиси, халқ шоири Сирожид-
дин Саййид, Жиззах вилояти 
ҳокимининг ўринбосари На-
зира Мухторова ва  бошқалар 
ёш ижодкорлар сафини кен-
гайтириш, уларнинг истеъдо-
дини чархлаш масаласи мам-
лакатимизда китобхонликни 
ривожлантириш, ёшлар маъ-
навиятини юксалтиришга оид 
ишлар билан уйғун олиб бори-

лаётганини таъкидлашди.
Семинарда Қорақалпоғис

тон Республикаси, Тошкент 
шаҳри ва вилоятлардан 75 на-
фар ёш қаламкаш ҳамда мам-
лакатимиздаги ижод мактаб
ларидан 45 нафар ўқувчи 
иштирок этди.

Ёшлар ижодкорлар бадиий 
адабиётнинг назм, наср, дра-
матургия, бадиий публицис
тика, бадиий таржима, бола-
лар адабиёти, адабий танқид 
йўналишлари бўйича шўъ-

баларга бўлиниб, машғу-
лотларда иштирок этишди. 
Уларнинг ижод намунала-
рини кўриб чиқиш, таҳлил 
этиш ва саралаш учун 21 на-
фар ёзувчи ва шоирлар, ада-
биётшунос олимлар томони-
дан маҳорат дарслари ташкил 
этилди. «Биринчи китобим» 
лойиҳаси доирасида чоп этил-
ган китоблар тақдимоти ўт-
казилди, шеърият кечалари 
ташкил этилди. 

Зоминнинг хушманзара 

табиати қўйнига саёҳатлар, 
бошқа маданий-маърифий 
тадбирларда ёшлар катта қи-
зиқиш ва фаоллик билан қат-
нашди. Қизғин мушоиралар 
ёшларни янада бир-бирига 
яқинлаштирди. Уларнинг бир-
бири билан ижодий фикр ал-
машишига, ижод намунала-
рини ўртада баҳам кўришга 
иштиёқини оширди.

– Ўтказган ҳар бир машғу-
лот бизни адабиётнинг сирли 
олами билан таништирди, – 
дейди андижонлик Нодира 
Холмирзаева. – Шеърларини 
ўқиб, ҳавас қилиб юрган 
катта шоирлар билан учраш-
дик. Уларнинг маслаҳатла-
ридан баҳраманд бўлдик. 
Мушоиралар, дўстона баҳслар 
дунёқарашимизни кенгайти-
риб, фикримизни бойитди. 
Ҳаммаси учун раҳмат.

Семинар якунида Ўзбекис
тон Ёзувчилар уюшмаси 
раиси Сирожиддин Саййид 
барча иқтидорли ёшларни 
қутлаб, кейинги ижодларига 
муваффақиятлар тилади. 120 
нафардан ошиқ ижодкор рағ-
батлантирилди.

Ҳа, ижодкор аҳлига, 
ёшларга кўрсатилаётган 
ғамхўрлик натижасида энди-
ликда Зомин семинари мам-
лакатимиз ижодкор ёшлари 
иштирок этишни орзу қилади-
ган йирик адабий анжуманга 
айланди.

Муқимбой ИСМОИЛОВ
«ISHONCH»

ЗОМИНДА 
АДАБИЁТ БАЙРАМИ

Cўлим Ўриклисой оромгоҳида уч кун давом этган Республика ёш ижодкорларининг
 Зомин семинари адабиёт, китобхонлик, истеъдодлар байрами сифатида ёдда қоладиган бўлди.

Жамшид ЁРБЕКОВ  (ЎзА) олган сурат

ACTRAV/ХМТ дастурлари бўйича катта му-
тахассис Лене Олсен иштирокчиларга ХМТнинг 
иқлим ўзгариши билан боғлиқ йўриқномалари 
ва «Aдолатли ўтиш» стратегияси ҳақида гапи-
риб, «адолатли ўтишнинг барча жиҳатлари ижти-

моий йўналтирилган бўлиши ва 
халқаро меҳнат стандартлари 

ҳамма жойда амал қилиши 
кераклиги»ни алоҳида таъ-
кидлади. Ҳар қандай ўзга-
ришлар, энг аввало, ходим-
лар учун адолатли бўлиши 
керак. Бунинг учун эса ҳам 
миллий, ҳам маҳаллий да-

ражадаги умумий сиёсат 
ва, албатта, ХМТ конвен-
цияларини ратификация 
қилиш талаб этилади.

Болалик йиллари
У болалик йилларини шундай эслайди:
«Биз оилада уч фарзанд эдик. Катта 

акамнинг адабиётга, санъатга ихлоси ба-
ланд эди. У рассом бўлишга жудаям қи-
зиқар эди. Аммо негадир ота касбни да-
вом эттириб, темирйўл соҳасида ўқий 
бошлади. Ўша вақтлар Сирдарё марка-
зида тез-тез китоб ярмаркалари таш-
кил этилар эди. Адабиёт шайдоси бўл-
ган акам менга ҳар ой бадиий асарлардан 
тортиб, то энг сўнгги замонавий китоб­
ларгача олиб келиб берар ва мен уларни 
ўқиб, мутолаа оғушида юрардим. Рас-
сом бўлиш орзусига етмаган акам кейин­
чалик иқтидоримни пайқаб менга чизиш 
учун мўйқаламу аквариумлар олиб берди. 
Сўнгра, мактабга қўшимча дарсга қат-
най бошладим. Байрам ёки тадбирларда, 
мактабдаги ҳамма деворий газета-
ларни чизган суратларим билан тўлди-
риб чиқардим. Шу тариқа рассом бўлиш 
орзуим ҳақиқатга айлана бошлади».

Мактабни аъло баҳоларга тамомла-
ган Серик Пирматов рассом бўлиш мақ-
садида Маннон Уйғур номидаги Тош-
кент давлат санъат институтига ўқишга 
кирди ва графика мутахассислиги бўйи
ча ўқишни тамомлади.

Ижодий фаолияти
Ижодкорнинг муваффақиятли қадам-

лари талабалигидаёқ бошланди. Даст-
лабки иши «Спорт» газетаси логотипини 

ишлаб чиқиш бўлди. Шу вақтнинг ўзида 
«Самандар» қўшма корхонаси логоси-
нинг ҳам муаллифи бўлди. Ижодкор гра-
фик дизайн соҳасидаги кўплаб маҳаллий 
ва халқаро танловларда фаол иштирок 
этди. Буларнинг ёрқин мисолини 2008 
йил ЮНЕСКОнинг «Самарқанд 2750 йил» 
медали лойиҳалаш танловининг мутлақ 
ғолиби, Москвада ўтказилган «Олтин 
асалари 12» халқаро плакатлар танлови-
даги фаол иштироки, 2017 йил Москвада 
бўлиб ўтган ЛогоСпаcе логотиплар ва то-
вар белгиларининг II Халқаро очиқ фес
тивалининг ҳакамлар ҳайъати қатори-
даги иштирокида кўришимиз мумкин.

Ижодий ишлари билан Прагада бўлиб 
ўтган «Рус қаҳрамонлари» халқаро кўр-
газмасида, Россиянинг Санк-Петербург 
шаҳрида ўтказилган «Қора майдонга 100 
йил» лойиҳалаш танловидаги иштироки 
ҳам таҳсинга лойиқ.

Унинг юртимиз доирасида таниқли 
бўлган логолари: Ўзбекистон Халқ де-
мократик партияси логотипининг қайта 
ишланган кўриниши, «Кино» журнали 
учун логотип, «ФАН» нашриёт уйи лого-
типининг эскизи, «АЛВОН» кийим супер-
маркети логотипи ва яна бошқа 100 дан 
зиёд ижодий ишлардир. 

Устоз наздида
– Серик Пирматовнинг кучли то-

мони янги нарсаларни яратишга бўлган 
иштиёқидир, – дейди Ўзбекистон халқ 

артисти, Ўзбекистон Бадиий академия
си академиги Леким Ибрагимов. – У ҳа-
миша ижодий фикр юритади, ҳарфлар ва 
белгилар билан ғайриоддий ғоялар яра-
тади. Шу тариқа ҳамиша ўз мақсадига 
эришишга интилади.

Шогирд ифтихори
– Мен илк бора олий ўқув юртига 

ўқишга қабул қилинганимда қўлимдан 
тутиб, ўз илмини, санъатини аямасдан 
ўргатган, – дейди шогирди Жасур Жу-
маев. – Керак бўлса, ўз отамдек бўлиб 
қолган устозим Серик Пирматов ҳақида 
жуда кўп илиқ фикрларни айтишим мум-
кин. Унинг ҳаёт билан ҳамиша ҳамқа-
дам, инсонлар билан эса ҳамфикр бўлиб 
яшашга одатлангани ҳар бир ижод наму-
насида яққол кўринади. Устозим кўп йил-
лардан буён логотиплар ва шахсий бел-
гилар дизайни йўналишида ишлайди. 
Унинг ижод намуналари халқаро санъат 
усталарининг эътирофига сазовор бўл-
гани биз шогирдларини ҳам ғурурланти-
ради. Устозимиздан ўрганадиганларимиз 
ҳали бисёр.

Ижодкор фикри 
Серик Пирматовнинг фикрича, санъат 

оммабоп бўлиши керак, у ҳамма учун бир-
дек хизмат қилиши лозим. Ҳақиқий ижод-
кор ҳеч қачон фақат ўзи учун чизмайди. 
Санъат ҳаётни, халқ дардини акс этти-
риши керак. Ҳаёт эса ранг-баранг мавзу-
ларга бой. Энг яхши ва оммага маъқул ке-
ладиган мавзуни эса давр, вазиятнинг ўзи 
кўрсатиб беради. Ижодкор танлаган мав-
зусини чуқур ўрганиши, севиши, унинг 
таъсирида юриши ва ҳис қилиши керак. 
Шундагина у яратган асарлар санъат да-
ражасига чиқиши мумкин. 

Машҳура ҚЎШБОҚОВА,
 ЎзЖОКУталабаси

Санъат

ҲАРФЛАР 
ва хаёлот олами

ёхуд рассом Серик Пирматов дунёсига назар
Алифбодаги йигирма тўққизта ҳарфни барчамиз йигирма тўққизталигича кўрамиз. 
Аммо айни кунларда ўзининг 63 ёшини қаршилаган Серик Пирматовда уларни йи-
гирма тўққиз минг шаклда кўра олиш қобилияти бор. Ижодкорнинг тасаввури чек-
сиз, яратувчанлик хислати боис ҳар бир ҳарфда бошқа-бошқа шакл, маъно ва хаёло-
тимизга сиғмаган нарсалар устида ишлаши мумкин. 
Камолиддин Беҳзод номидаги Миллий рассомлик ва дизайн институти ўқитувчиси, 
доцент, рассом, график дизайнер, «Шуҳрат» медали ва «Дўстлик» ордени соҳиби 
Серик Пирматовнинг соҳа ёшларига ўрнак бўладиган ана шундай жиҳатлари кўп.


